
Abstract
Japan’s higher education system has been undergoing a transformation since the 1990s. Pressure from the government, society, industrial globalization, and other factors are causing universities to re-evaluate how they educate their students. Globally, many of these factors are also at play, and institutions worldwide have been considering the same reforms. Some engineering universities have banded together to create an educational framework, Conceive – Design – Implement – Operate, or CDIO, as a response to the global call for better engineering graduates. In 2010 the first Japanese organization, Kanazawa Technical College, joined CDIO as a Collaborator, recognizing the need for change and the ability of CDIO to meet that need. Comparing the ideals of a CDIO-based program with JABEE requirements, it is found that they are highly similar, and that following CDIO meets many of the desires of Japanese industry today. CDIO would be beneficial for all Japanese institutions of higher learning.

1. Оршил
Япон улс аж үйлдвэрлэлийн урт удаан замналтай. Манай дэлхий өөрчлөгдөн хувьсахын хэрээр үйлдвэрлэлийн өртөг буурч хүний оюуны капитал болох зохион бүтээх, бүтээлч сэтгэлгээ үйлдвэрлэлд чухал байр суурь эзлэх боллоо. Хөгжингүй орнууд даяаршлын асуудалтай тулгарч байгаа энэ цаг үед Япон улсад  хүн амын өсөлт буурч байгаагаас түүнийг дагаад  техникийн чиглэлээр төгсч байгаа мэргэжилтнүүдийн тоо мөн буурч байгаа нь асуудал болоод байна. [1]. Дэлхийн тавцанд өрсөлдөхийн тулд Япон улс технийкийн мэргэжилтэн бэлтгэхэд онцгой анхаарал хандуулах ёстой. Зөвхөн Японы аж үйлдвэрлэлд бус, дэлхийн аж үйлдвэрлэлд манлайлах техникийн мэргэжилтнүүд бэлтгэх нь тус орны зорилт юм. [2]. Төгсөгчидийг ийм чадвартай болоход Японы их дээд сургуулиуд өндөр хариуцлага хүлээх нь зайлшгүй.
2. Conceive – Design – Implement – Operate: CDIO/Загварчлах-зохион бүтээх-хэрэгжүүлэх-ажиллуулах/
“CDIO –н санаачлага” хэмээх байгууллага дэлхийн 25 оронд  байгуулагдаж 50 гаруй гишүүнчлэлтэй болжээ. Энэхүү байгууллагад төгсөгчдийнхөө зөвхөн сурлагын дүнд анхаардаг төдийгүй, тэдний хувь хүний болоод мэргэжлийн, харилцааны чадварыг сайжруулахад анхаардаг их дээд сургуулиуд  нэгдэн орсон байна. 
“CDIO хөтөлбөр нь мэргэжлийн инженерүүдийг бэлтгэхдээ тэднийг мэргэжлийн болоод хувь хүний өндөр чадвартай, орчин үед багаар хамтран ажиллах чадвар бүхий мэргэжилтэн бэлтгэхэд анхаардаг.”[3]. 
CDIO нь дараах 3 зорилтыг дэвшүүлдэг:
 Техникийн гүнзгий мэдлэг чадвар эзэмшүүлэх
Шинэ бүтээгдхүүн, шинэ систем зохион бүтээх, ажиллуулах чадвартай инженер  бэлтгэх
 Өөрсдийнхөө ажлын үнэ цэнэ, стратегийн ач холбогдлыг ухамсарладаг ирээдүйн судлаачдыг бэлтгэх [3]
Дээрх зорилтуудыг биелүүлэхийн тулд сургах/сурах үйл ажиллагаанд зайлшгүй өөрчлөлт хийх хэрэгцээ гарч байна. Суралцагчид зөвхөн тодорхой шийдэл бүхий асуудлыг бус, олон шийдэл бүхий асуудлыг шийдвэрлэх чадварыг эзэмших нь чухал. Шалгалтад зориулж тодорхой тоо баримт цээжилхийн оронд тухайн асуудлын мөн чанарыг ойлгох, Блуумын таксономын доод түвшингээс дээд түвшний хэмжээнд сэтгэх, тухайлбал задлан шинжлэх, үнэлэлт дүгнэх чадварыг эзэмшүүлэхийг зорино[4]. Иймээс сурган хүмүүжүүлэгчид суралцагчдаа үнэлэх шинэлэг хэлбэр, арга хэрэгслийг эрэлхийлэх хэрэгтэй болж байна. CDIO хөтөлбөр нь багш нар бэлэн ашиглагдаж буй аргазүйг аваад хэрэглээс илүүтэй сургалтыг чанарын шинэ түвшинд гаргахуйц арга замыг эрэлхийлэх, нээх, судлан туршихыг дэмжинэ. Иймээс CDIO хөтөлбөрөөр орчин үеийн инженер бэлтгэх сургалтын хамгийн шилдэг туршлага дээр суурилан сургалт явуулах шаардлага тавигдаж байна.
Боловсролын шинэчлэлийг хэрэгжүүлэхийн тулд одоогийн нөхцөл байдлын шинжилгээг хийж цаашдын үйл ажиллагаагаа төлөвлөх хэрэгтэй .Каназавагийн техникийн коллеж нь 5 жил тутам төгсөгчдийнхөө талаар судалгаа авдаг. Судалгаанд төгсөгчдөөс гадна тэдгээрийг ажилд авсан ажил олгогчид мнө хамрагддаг байна.  Тус судалгаагаар төгсөгчдийн эзэмшсэн мэдлэг, чадвар, хандлага нь ажлын байранд очоод үйлдвэрлэл явуулахад хангалттай байж чадаж байгаа эсэх, ажил олгогчдын хэрэгцээ шаардлагад нийцэж байгаа эсэхэд үнэлгээ өгөх зорилготой. Судалгааг 21 үзүүлэлтээр авчээ.
График 1 
 0.0 - 3.0-с үзүүлэлт нь  шаардлагад нийцээгүйг үзүүлсэн бол,  3.0  үзүүлэлт нь шаардлагад нийцсэн буюу хангалттай сайн гэсэн үнэлгээг харуулж байна. 2004-2009 онд авсан судалгаанаас үзвэл дээрх онуудад төгсөгчдийн талаарх сэтгэл ханамжийн судалгааны дүн эрс ялгаатай гарсан байна. Энэ  хүснэгтийн 6-р үзүүлэлт буюу бие даан ажиллах чадвар дээр тодорхой харагдаж байна. Харин 20-р үзүүлэлт буюу компьютер, интернэт ашиглах чадварын хувьд дээрх хоёр оны төгсөгчдийн хувьд барга ижил үзүүлэлттэй гарчээ. Судалгаанаас харвал ажил олгогчид хувь хүний чадварыг нэг их чухалд тооцоогүй байна. Харин хамтран ажиллах чадварыг илүү чухалд тооцсон нь  одоогийн сургалтад  хийх зайлшгүй хэрэгцээ байгааг харуулж байна.

Дээрх хүснэгтээс үзвэл төгсөгчдийн чадвар ба ажил олгогчдын эрэлт хэрэгцээг харьцуулбал ажил олгогчид төгсөгчдөөс багаар хамтран ажиллах чадвар, оюуны эрэлхийлэл хийх буюу бүтээлч байдлыг илүүтэй хүсдэг нь илэрхий байна. Японд хийгдсэн өөр нэгэн судалгаанд тус улсын тэргүүлэгч 100 компани оролцжээ. Тэдгээрийн 68% нь ирээдүйн ажилтны хувьд хамгийн чухал чадварыг эрэмбэлэхдээ нэгдүгээрт харилцааны чадвар, хоёрдугаарт санаачлагатай байдал, удаахид нь хамтран ажиллах чадварыг чухалчилсан байна. 
Дүгнэлт
Японы дээд боловсролын шинэчлэлд CDIO хөтөлбөрийг нэвтрүүлэхдээ дотоод гадаадын судалгаа, хамгийн шилдэг туршлагад суурилан хэрэгжүүлэх ба амжилттай хэрэгжүүлэхийн үндэс нь суралтын технологи, аргазүйг өөрчлөх асуудал юм. Аж үйлдвэржилт, даяаршил, дэлхийн эдийн засагь Японы хүн амын өсөлтийн сөрөг байдал зэрэг хүчин зүйлстэй уялдуулан дээрх шинэчлэлүүдийг хийх хэргэтэй байна. Иймээс Японы их дээд сургуулиуд  дэлхийн зах зээлд өрсөлдөх чадвартай төгсөгчдийг бэлтгэхийг эрхэм зорилгоо болгож ажиллах ёстой бөгөөд үүнийг хэрэгжүүлэх алхам нь CDIO хөтөлбөрийг амжилттай нэвтрүүлэх явдал мөн.

